Ljómandi leiksýning

Halaleikhópurinn hefur haft ærinn metnað fyrir hönd sinna félaga og að þessu sinni var það Gaukshreiðrið, sem gerist á geðveikrahæli, harmrænt ádeiluverk með grátbroslegan undirtón. Þar þótti mér takast einkar vel til, leiktilþrif með ágætum, framsögn öll jafngóð, leikið af lífi og sál, hin ýmsu tilbrigði sjúkdómsins dregin í dagsljós fram. 
Leikstjórinn Guðjón Sigvaldason hefur lagt alúð að sínu starfi og uppskorið samkvæmt því. Ekki skal annarra leikenda getið í smágrein en Gunnars Gunnarssonar sem lék aðalpersónuna listavel og nefni þau Tobias Hausner og Sóleyju B. Axelsdóttur sem áttu eins og í raun allir ljómandi túlkun sinna hlutverka. Til hamingju Halafólk með ágætisverk, en sýnt er í Hátúni 12. 
